Коми Республикаын спецавтотранспортлысь ветлӧмсӧ кутас контролируйтны региональнӧй  навигационно-информационнӧй система 
Та йылысь Коми Республикалӧн Веськӧдлан котырса Веськӧдлысьӧс вежысь Алексей Страцевлы висьталіс Коми Республикаса информатизация да связь комитетса юрнуӧдысьлысь могъяс олӧмӧ пӧртысь Борис Тульчинский.

«Региональнӧй навигационно-информационнӧй система, либӧ РНИС лӧсьӧдӧма сы могысь, медым Коми Республика мутасӧ паськыда пыртны ГЛОНАСС спутникӧвӧй навигация технологияяс. Тайӧс система отсӧгӧн кутасны видзӧдны сы бӧрся, кыдзи уджалӧ став сикас ведомственнӧй автотранспорт, коммунальнӧй да туй дзоньталан службаса машинаяс, лесовозъяс да видз-му овмӧс техника, ветлысь-мунысьясӧс да школьникъясӧс новлӧдлысь автобусъяс. Талун, пример вылӧ, системаӧ пыртӧма нин Коми Республикаса регыдъя медицина отсӧг сетысь став машина. Медводз коланаӧн, дерт жӧ, лоӧ муниципальнӧй пассажирскӧй перевозкаяс бӧрся контроль», - гӧгӧрвоӧдіс Б.Тульчинский. 
Сійӧ сідзжӧ пасйис, мый системаӧ пыртӧма транспорткӧд уна сикас йитӧд — прӧстӧй мониторингсянь логистика, диспетчер службаяслы да транспорт предприятиеясса юрнуӧдысьяслы юӧрӧн отсӧг сетӧмӧдз, виччысьтӧм лоӧмторъяс дырйи лӧсялана службаяслы юӧртӧмӧдз.

«Информационнӧй системаяс отсӧгӧн позяс бурджыка видзӧдны, кыдзи ветлӧны маршрутъяс серти, мыйта видзӧны збыль ломтассӧ, кыдзи водительяс пӧртӧны олӧмӧ пуктӧм могъяссӧ да кутчысьӧны уджалан графикӧ. Чукӧртӧм юӧр подув вылын позяс лӧсьӧдны своднӧй отчёт. Тадзи, вылыс технологияяс отсӧгӧн ми вермам видзӧдны не сӧмын сы бӧрся, кыдзи ветлӧ транспортыс, но  бурмӧдны сыӧн вӧдитчӧмсӧ», - тӧдчӧдіс Коми Республикалӧн Веськӧдлан котырса Веськӧдлысьӧс вежысь.

***Коми Республикаса региональнӧй навигационно-информационнӧй система уджалӧ опытно-промышленнӧя уджалан режимын. Системаыс — тайӧ инновационнӧй инструмент, код отсӧгӧн нуӧдӧны автомашина транспортлы мониторинг  ГЛОНАСС/ГЛОНАСС GPS технологияясӧн вӧдитчӧмӧн да лӧсьӧдӧны Коми Республика мутасын ӧтувъя навигационнӧй гӧгӧртас.

